
MÜSTƏQİL AUDİTORLARIN RƏYİ

"İqtisadi Zonaların İnkişafı Agentliyi" Publik Hüquqi Şəxsin Təsisçisi və Rəhbərliyinə:

Rəy

Biz "İqtisadi Zonaların İnkişafı Agentliyi" Publik Hüquqi Şəxsin (bundan sonra "Agentlik" adlandırılacaq)
31 dekabr 2023-cü il tarixinə təqdim edilən maliyyə vəziyyəti haqqında hesabatdan, həmin tarixdə başa

çatmış il üzrə mənfəət və ya zərər və digər məcmu gəlir haqqında hesabatdan, kapitalda dəyişikliklər
haqqında hesabatdan və pul vəsaitlərinin hərəkəti haqqında hesabatdan, habelə uçot siyasətinin əhəmiyyətli
prinsiplərinin qısa təsviri də daxil olmaqla, maliyyə hesabatlarına edilən qeydlərdən ibarət maliyyə
hesabatlarının auditini aparmışıq.

Bizim rəyimizə əsasən, Şərti Müsbət Rəy üçün Əsaslar paraqrafında təsvir edilən məsələlər istisna olmaqla,
əlavə edilmiş maliyyə hesabatları Agentliyin 31 dekabr 2023-cü il tarixinə olan maliyyə vəziyyətini, habelə
göstərilən tarixdə başa çatmış il üzrə maliyyə nəticələrini və pul vəsaitlərinin hərəkətini Maliyyə

Hesabatlarının Beynəlxalq Standartlarına (MHBS) uyğun olaraq bütün əhəmiyyətli aspektlərdə ədalətli
şəkildə əks etdirir.

Şərti Müsbət Rəy üçün Əsaslar

Əmlak, tikili və avadanlıqların 31 dekabr 2023 və 1 yanvar 2023-cü il tarixlərinə qalıq dəyərləri müvafiq olaraq

208,636,516 AZN və 222,640,495 AZN olmuşdur. Əmlak, tikili və avadanlıqlar üzrə avans ödənişlərinin 31 dekabr

2023 və 1 yanvar 2023-cü il tarixlərinə qalıq dəyərləri müvafiq olaraq 36,556,847 AZN və sıfır olmuşdur.

İnvestisiya mülkiyyətinin 31 dekabr 2023 və 1 yanvar 2023-cü il tarixlərinə qalıq dəyərləri 1,567,451 AZN

olmuşdur. Agentlik "Aktivlərin Qiymətdən düşməsi” adlı 36 saylı Mühasibat Uçotunun Beynəlxalq Standartlarının

(MUBS) tələbinə görə 31 dekabr 2023 və 1 yanvar 2023-cü il tarixlərinə əmlak, tikili və avadanlıqların, əmlak, tikili

və avadanlıqlar üzrə avans ödənişlərinin və investisiya mülkiyyətinin dəyərsizləşmə testini həyata keçirməmişdir.
Nəticə etibarı ilə, 31 dekabr 2023-cü il tarixinə Agentliyin əlavə edilmiş maliyyə vəziyyəti haqqında hesabat vе

həmin tarixdə başa çatmış il üzrə mənfəət və ya zərər və digər məcmu gəlir haqqında hesabat, kapitalda dəyişikliklər
haqqında hesabat və pul vəsaitlərinin hərəkəti haqqında hesabatla bağlı hər hansı düzəlişlərin olub-olmadığını

müəyyən edə bilməmişik.

31 dekabr 2023 və 31 dekabr 2022-ci il tarixlərinə Agentlik törəmə müəssisəsi olan "Peşə Təhsil Mərkəzi" publik

hüquqi şəxsi (“Mərkəz") nəzərə alaraq konsolidasiya edilmiş maliyyə hesabatları hazırlamamışdır. "Birləşdirilmiş

(konsolidə edilmiş) maliyyə hesabatları" adlı 10 saylı Maliyyə Hesabatlarının Beynəlxalq Standartına əsasən
Agentlik törəmə müəssisəni ədalətli dəyər ilə qiymətləndirməli və konsolidasiya edilmiş maliyyə hesabatları

hazırlamalı idi. Əgər Mərkəzin maliyyə hesabatları konsolidə edilsə idi, Agentliyin təqdim etdiyi maliyyə
hesabatlarının bir çox elementi əhəmiyyətli dərəcədə dəyişə bilərdi. Biz Mərkəzin maliyyə hesabatlarının
konsolidasiya edilməməsinin təsirlərini müəyyən edə bilmədik.

ASSURANCE ADVISORY TAX LEGAL

Baker Tilly Audit Azerbaijan CJSC trading as Baker Tilly is a member of the global network of Baker Tilly International Ltd., the members of

which are separate and independent legal entities.



bakertilly
Biz auditi Beynəlxalq Audit Standartlarına (BAS) uyğun olaraq aparmışıq. Bu standartlar üzrə bizim
məsuliyyətlərimiz əlavə olaraq hesabatımızın "Maliyyə Hesabatlarının Auditi üzrə Auditorların

Məsuliyyəti" bölməsində təsvir edilir. Biz maliyyə hesabatlarının auditinə dair etik normalar ilə

Mühasiblərin Beynəlxalq Etika Standartları Şurasının "Etika məcəlləsinin" (MBESŞ məcəlləsi) tələblərinə

uyğun olaraq Agentlikdən asılı deyilik və biz digər etik öhdəliklərimizi MBESŞ məcəlləsinin tələblərinə
uyğun olaraq yerinə yetirmişik. Biz hesab edirik ki, əldə etdiyimiz audit sübutları şərti müsbət rəyimizi

əsaslandırmaq üçün yetərli və münasibdir.

İzahedici Paragraf - Müqayisəli məlumat

Biz həmçinin 31 dekabr 2022-ci il və 1 yanvar 2022-ci il tarixlərinə təqdim edilmiş müqayisəli məlumatların

yenidən təqdim edildiyini göstərən maliyyə hesabatlarına dair 7 saylı Qeydə diqqətinizi cəlb etmək istəyirik.

Bu məsələ bizim rəyimizi dəyişdirmir.

Digər Məsəle

Agentliyin 31 dekabr 2022-ci il tarixində bitən il üzrə maliyyə hesabatlarının auditi digər auditorlar

tərəfindən aparılmış və 16 oktyabr 2023-cü il tarixində həmin hesabatlara dair şərti müsbət rəy bildirilmişdir.

Maliyyə Hesabatları üzrə Rəhbərliyin və İdarəetmə Səlahiyyətləri Verilmiş Şəxslərin Məsuliyyəti

Rəhbərlik maliyyə hesabatlarının MHBS-yə uyğun olaraq hazırlanmasına və düzgün təqdim edilməsinə və

rəhbərliyin fikrincə, fırıldaqçılıq və ya xətalar nəticəsində yaranan əhəmiyyətli təhriflərin olmadığı maliyyə

hesabatlarının hazırlanmasına imkan verən zəruri daxili nəzarət sisteminin təşkilinə görə məsuliyyət daşıyır.

Maliyyə hesabatlarını hazırladıqda, rəhbərlik Agentliyi ləğv etmək və ya işini dayandırmaq niyyətində
olmadığı yaxud bunu etməkdən başqa münasib alternativ olmadığı halda, rəhbərlik Agentliyin fasiləsiz

fəaliyyət göstərmək qabiliyyətinin qiymətləndirilməsinə, müvafiq hallarda fasiləsiz fəaliyyətə aid olan
məsələlər haqqında məlumatların açıqlanmasına və mühasibat uçotunun fasiləsiz fəaliyyət prinsipinin
istifadə edilməsinə görə məsuliyyət daşıyır.

İdarəetmə səlahiyyətləri verilmiş şəxslər Agentliyin maliyyə hesabatları prosesinə nəzarət etmək üçün
məsuliyyət daşıyır.

Maliyyə Hesabatlarının Auditi üzrə Auditorların Məsuliyyəti

Bizim məqsədimiz maliyyə hesabatlarında bir tam kimi, fırıldaqçılıq və ya xətalar nəticəsində yaranan
əhəmiyyətli təhriflərin olub-olmadığına dair kafi əminlik əldə etmək və rəyimizi özündə əks etdirən auditor

hesabatını dərc etməkdir. Kafi əminlik əminliyin yüksək səviyyəsidir, lakin bu səviyyədə olan əminlik də

əhəmiyyətli təhriflərin mövcud olduğu hallarda, BAS-a uyğun olaraq aparılmış auditin belə təhrifləri həmişə

aşkarlayacağına zəmanət vermir. Təhriflər fırıldaqçılıq və ya xətalar nəticəsində yarana bilər və ayrılıqda

yaxud məcmu olaraq, istifadəçilərin belə hazırlanmış maliyyə hesabatları əsasında qəbul etdikləri iqtisadi
qərarlarına təsir etmə ehtimalı olduğu halda, əhəmiyyətli hesab edilir.

Audit zamanı biz BAS-ın tələblərinə uyğun olaraq aparılan auditin bir hissəsi kimi peşəkar mühakimə tətbiq

edir və peşəkar skeptisizm nümayiş etdiririk. Biz həmçinin:

Maliyyə hesabatlarında fırıldaqçılıq və ya xətalar nəticəsində yaranan əhəmiyyətli təhriflərin olması
risklərini müəyyən edərək qiymətləndirir, bu risklərə cavab verən audit prosedurlarını layihələndirərək

həyata keçirir və rəyimizi əsaslandırmaq üçün yetərli və münasib olan audit sübutları əldə edirik.
Fırıldaqçılıq nəticəsində yaranan əhəmiyyətli təhrifi aşkarlamamaq riski xətalar nəticəsində yaranan

əhəmiyyətli təhrifləri aşkarlamamaq riskindən daha yüksəkdir, çünki fırıldaqçılıq, sözləşmə,

saxtakarlıq, qərəzli hərəkətsizlik, həqiqətə uyğun olmayan məlumatlardan və ya daxili nəzarətin
kobudcasına pozulmasından ibarət ola bilər;

Agentliyin daxili nəzarət sisteminin effektivliyi barədə rəy bildirmək üçün deyil, şəraitə uyğun olan
audit prosedurlarının işlənib hazırlanması üçün daxili nəzarət sistemi barədə anlayış əldə edirik;

İstifadə edilmiş uçot siyasətinin uyğunluğunu və rəhbərlik tərəfindən həyata keçirilən uçot
qiymətləndirmələrinin və əlaqəli məlumatların açıqlanmasının məqsədəuyğunluğunu qiymətləndiririk;

Mühasibat uçotunun fasiləsizlik prinsipinin rəhbərlik tərəfindən istifadə edilməsinin uyğunluğuna və

əldə edilən audit sübutları əsasında Agentliyin fəaliyyətini fasiləsiz davam etdirmək imkanını ciddi
şübhə altına qoya bilən hadisə və ya şərtlərlə bağlı əhəmiyyətli qeyri-müəyyənliyin mövcud olub-
olmadığına dair nəticə çıxarırıq. Əhəmiyyətli qeyri-müəyyənliyin mövcud olduğu haqqında nəticə

çıxardığımız halda, auditor hesabatımızda maliyyə hesabatlarındakı əlaqəli məlumatların açıqlanmasına

diqqət yetirməli və ya belə məlumatların açıqlanması kifayət olmadığı halda, rəyimizə dəyişiklik
etməliyik. Nəticələrimiz auditor hesabatımızın tarixinədək əldə edilən audit sübutlarına əsaslanmalıdır.

Bununla belə, gələcək hadisə və ya şərtlər Agentliyin fasiləsiz fəaliyyətinin dayandırılmasına səbəb ola

bilər;

Məlumatların açıqlanması da daxil olmaqla, maliyyə hesabatlarının ümumi təqdimatını, strukturunu və

məzmununu, habelə əsas əməliyyatların və hadisələrin maliyyə hesabatlarında ədalətli şəkildə təqdim

edilib-edilmədiyini qiymətləndiririk.

Biz digər məsələlərlə yanaşı auditin planlaşdırılmış həcmi və müddəti, habelə əhəmiyyətli audit nəticələri,

o cümlədən audit apardığımız zaman daxili nəzarət sistemində aşkar etdiyimiz əhəmiyyətli çatışmazlıqlar
haqqında idarəetmə səlahiyyətləri verilmiş şəxslərə məlumat veririk.

Baker Tilly Azarbarion
10 iyul 2024-cü il
Bakı, Azərbaycan Respublikası

